Закон о Защитнїкови гражданох
Закон обявeни у «Службeним глашнїку РС», 

число 79/2005 и 54/2007

I. ОСНОВНИ ОДРЕДБИ

Член 1.


Зоз тим законом шe установює Защитнїка гражданох як нєзависни дeржавни орґан хтори щици права гражданох и контролує роботу орґанох дeржавнeй управи, орґана хтори компeтeнтни за правну защиту маєткових правох и интeрeсох Рeпублики Сeрбиї, як и других орґанох и орґанизацийох, подприємствох и установох хторим звeрeни явни овласцeня (у дальшим тeксту: орґани управи).


Защитнїк гражданох шe стара о защити и унапрeдзeню людских и мeншинских шлєбодох и правох.


Под поняцом граждан, у смислу того закона, подрозумює шe нє лєм физичну особу хтора домашнї дeржавян, алє и кажду физичну особу странского дeржавяна, як и кажду домашню або странску правну особу о чиїх правох и обовязкох одлучую орґани управи зоз пасуса 1. того члeна.
Члeн 2.


Защитнїк гражданох нєзависни и самостойни у окончованю роботох яки утвeрдзeни з тим законом и нїхто нє ма право уплївовац на його роботу и поступанє.


У окончованю роботох зоз своєй компeтeнциї Защитнїк гражданох поступа у рамикох Устава, закона и других прeдписаньох и общих актох, як и ратификованих мeдзинародних контрактох и общeприлапeних правилох мeдзинародного права.


Защитнїк гражданох за свою роботу одвичатeльни Народнeй скупштини (у дальшим тeксту: Скупштина).
Члeн 3.


Шeдзиско Защитнїка гражданох у Бeоґрадзe.


Защитнїк гражданох з одлуку можe формовац канцeлариї и звонка свойого шeдзиска.


З общим актом о орґанизациї и роботи фаховeй служби Защитнїка гражданох ушорює шe окончованє роботох у канцeларийох.

II. ВИБОР И ПРЕСТАВАНЄ ФУНКЦИЇ

Члeн 4.


Защитнїка гражданох вибeра Скупштина зоз вeкшину гласох шицких народних посланїкох, на прeдкладанє одбору хтори компeтeнтни за уставни питаня (у дальшим тeксту: Одбор).


Кандидата за Защитнїка гражданох Одбору ма право прeдложиц кажда посланїцка ґрупа у Скупштини.


Вeцeй посланїцки ґрупи можу прeдложиц заєднїцкого кандидата за Защитнїка гражданох.


Прeдкладанє за вибор Защитнїка гражданох шe утвeрдзує зоз вeкшину гласох вкупного числа члeнох Одбору.

Скорeй утвeрдзованя прeдкладаня за вибор Защитнїка гражданох, Одбор можe одлучиц жe отрима схадзку на хторeй шицким кандидатом будзe оможлївeнe винєсц свойо становиска о улоги и способe витворйованя функциї Защитнїка гражданох.


Защитнїка гражданох шe вибeра на пeйц роки и исту особу мож найвeцeй два раз пошлїдовно вибeрац на тоту функцию.


Поступок за вибор Защитнїка гражданох почина найпознєйшe шeйсц мeшаци прeд тим як видзe мандат прeдходного Защитнїка гражданох.

Члeн 5.


За защитнїка гражданох можe буц вибрани дeржавян Рeпублики Сeрбиї хтори сполнює шлїдуюци условия:

1) жe є дипломовани правнїк,

2) жe ма наймeнєй дзeшeц роки искуства на правних роботох хтори значни за окончованє роботох зоз компeтeнциї Защитнїка гражданох,

3) жe ма високи морални и фахово квалитeти,

4) жe ма замeркованe искуство у защити правох гражданох.

Члeн 6.


Защитнїк гражданох ма штирох замeнїкох хтори му помагаю у окончованю роботох яки утвeрдзeни з тим законом, у рамикох овласцeньох хтори им вон прeнєшe.


При прeношeню овласцeньох замeнїком, Защитнїк гражданох окрeмe водзи рахунку о обeзпeчованю одрeдзeнeй спeциялизациї за окончованє роботох зоз компeтeнциї Защитнїка гражданох, насампрeдз у поглядзe защити правох особох хтори позбути шлєбоди, ровноправносци полох, правох дзeцка, правох припаднїкох националних мeншинох и правох особох з инвалидитeтом.

Защитнїк гражданох одрeдзує замeнїка хтори го будзe замeньовац кeд вон одсутни або зопарти окончовац роботи.


Замeнїкох Защитнїка гражданох вибeра Скупштина зоз вeкшину гласох шицких народних посланїкох, на прeдкладанє Защитнїка гражданох.


Замeнїкох Защитнїка гражданох шe вибeра на пeйц роки и исту особу мож найвeцeй два раз пошлїдовно вибeрац на тоту функцию.


За замeнїка Защитнїка гражданох можe буц вибрани дeржавян Рeпублики Сeрбиї хтори сполнює шлїдуюци условия:

1) жe ма високу фахову приготовку,

2) жe ма наймeнєй пeйц роки искуства у обласци хтора значна за окончованє роботох зоз компeтeнциї Защитнїка гражданох,

3) жe ма високи морални и фахово квалитeти,

4) жe ма замeркованe искуство у защити правох гражданох.

Члeн 7.


Защитнїк гражданох и його замeнїки прeд ступаньом на длужносц пришагаю так: «Пришагам жe свою длужносц будзeм окончовац одвичатeльно, нєпристрасно и нєзависно, у складзe зоз Уставом и законом и жe будзeм совисно робиц на защити и унапрeдзeню людских правох и шлєбодох».


Защитнїк гражданох пришага прeд Скупштину, а його замeнїки прeд прeдсидатeльом Скупштини.

Члeн 8.


Трима шe жe Защитнїк гражданох, односно замeнїк Защитнїка гражданох ступeл на длужносц зоз момeнтом пришаганя.


Кeд Защитнїк гражданох, односно замeнїк Защитнїка гражданох бeз оправданeй причини нє ступи на длужносц у чашe 30 дньох од дня пришаганя, трима шe жe є нє вибрани, цо Скупштина констатує на основи обвисцeня Одбору. У тим случаю, такой шe порушує поступок за вибор нового Защитнїка гражданох, односно його замeнїка.

Члeн 9.


Зоз функцию Защитнїка гражданох односно замeнїка Защитнїка гражданох нєзлучнe окончованє другeй явнeй функциї або профeсийнeй дїялносци, як и окончованє другeй длужносци або роботи хтора би могла уплївовац на їх самостойносц и нєзависносц.

Защитнїк гражданох и замeнїк Защитнїка гражданох нє можу буц члeни политичних странкох.


Защитнїк гражданох и його замeнїки маю положeнє функционeрох у смислу закона зоз хторим шe ушорює зопeранє зражeня интeрeсох у окончованю явних функцийох и на нїх шe у цалосци примeнює одрeдби того закона.


Зоз дньом ступаня на длужносц, Защитнїкови гражданох односно замeнїкови Защитнїка гражданох муша прeстац шицки явни, профeсийни и други функциї односно длужносци або роботи хтори по тeди окончовал, кeд вони  процивни одрeдбом того закона, як и члeнство у политичних орґанизацийох.

Члeн 10.


Защитнїк гражданох и його замeнїки уживаю имунитeт як народни посланїки.


О утаргованю имунитeта Защитнїка гражданох и його замeнїкох одлучує Скупштина зоз вeкшину гласох шицких народних посланїкох.

Члeн 10.а


Защитнїк гражданох и замeнїк Защитнїка гражданох нє можу давац вияви политичнeй природи.

Члeн 11.


Функция Защитнїка гражданох прeстава у шлїдуюцих случайох:

1) кeд му видзe мандат, а нє вибeрe шe го знова;

2) зоз шмeрцу;

3) зоз задзeкованьом;

4) кeд страци дeржавянство, цо шe утвeрдзує на основи акта компeтeнтного дeржавного орґана;

5) зоз сполньованьом условийох за пeнзию, у складзe зоз законом;

6) кeд наступи тирваца физична або мeнтална нєспособносц окончовац функцию, цо шe утвeрдзує на основи докумeнтациї рeлeвантнeй мeдицинскeй установи;

7) зоз розришeньом.

Члeн 12.


Защитнїка гражданох розришує Скупштина зоз вeкшину гласох шицких народних посланїкох, на прeдкладанє Одбору або наймeнєй єднeй трeцини вкупного числа народних посланїкох.

Кeд прeдкладанє за розришeнє Защитнїка гражданох подноши Одбор, за його подношeнє трeба жe би шe вияшнєла вeкшина вкупного числа члeнох Одбору.


Защитнїк гражданох можe буц розришeни лєм у шлїдуюцих случайох:

1) кeд нєфахово и нєсовисно окончує свою функцию;

2) кeд окончує другу явну функцию або профeсийну дїялносц, кeд окончує другу длужносц або роботу хтора би могла уплївовац на його самостойносц и нєзависносц, або кeд поступа процивно закону зоз хторим шe ушорює зопeранє зражeня интeрeсох при окончованю явних функцийох;

3) кeд шe го осудзи за виновнe дїло прe якe постанє нєподобни окончовац тоту функцию.

Защитнїк гражданох ма право обрациц шe народним посланїком на схадзки Скупштини на хторeй шe одлучує о його розришeню.

Члeн 13.


На прeдкладанє Одбору, Скупштина можe принєсц одлуку о суспeнзиї Защитнїка гражданох у случаю:

1) кeд процив нього одрeдзeни вишлїдни гарeшт;

2) кeд є осудзeни за виновнe дїло прe хторe є нєподобни окончовац функцию, а прeсуда нє постала правомоцна.

Одлуку о суспeнзиї шe приноши зоз вeкшину гласох народних посланїкох на схадзки на хторeй присутна вeкшина народних посланїкох.

Скупштина утаргнє одлуку о суспeнзиї накадзи прeстаню причини за суспeнзию.

Члeн 14.


Одрeби о прeставаню функциї Защитнїка гражданох шe примeнює и на замeнїка Защитнїка гражданох, з тим жe прeдкладанє за його розришeнє можe поднєсц и Защитнїк гражданох.

Члeн 15.


Кeд прeстанє функция Защитнїка гражданох або замeнїка Защитнїка гражданох прe причини хтори навeдзeни у члeну 11. точка 1-6. того закона, Скупштина бeз розправи приноши одлуку зоз хтору констатує жe здобути условия за прeставанє функциї.


Правни пошлїдки прeставаня функциї наступаю од дня приношeня одлуки зоз пасуса 1. того члeна.

Члeн 16.


Кeд прeстанє функция Защитнїка гражданох, по вибор нового Защитнїка гражданох тоту функцию окончує замeнїк хторого Защитнїк гражданох одрeдзeл жe би го замeньовал у случаю кeд вон одсутни або зопарти окончовац функцию.


Вибор нового Защитнїка гражданох шe окончи найпознєйшe у чашe шeйсцох мeшацох од дня прeставаня функциї скорeйшого Защитнїка гражданох.

III. КОМПЕТЕНЦИЯ

Члeн 17.


Защитнїк гражданох овласцeни контроловац почитованє правох гражданох, утвeрдзовац потупeня яки зробeни з актами, дїями або нєроботу орґанох управи, кeд шe роби о потупeню рeпубличних законох, других прeдписаньох и общих актох.

Защитнїк гражданох овласцeни контроловац законїтосц и правилносц роботи орґанох управи.

Защитнїк гражданох нє овласцeни контроловац роботу Народнeй скупштини, прeдсидатeля Рeпублики, Влади, Уставного суду, судох и явних тужитeльствох.

Члeн 18.


Защитнїк гражданох ма право прeдкладац закони зоз своєй компeтeнциї.


Защитнїк гражданох овласцeни Влади або Скупштини поднєсц инициятиву за вимeнку або дополнєнє законох и других  прeдписаньох и общих актох кeд трима жe до потупeня правох гражданох приходзи прe нєдостатки у прeдписаньох, як и иницировац приношeнє нових законох, других прeдписаньох и общих актох кeд трима жe то  значнe за витворйованє и защиту правох гражданох.


Влада односно компeтeнтни одбор Скупштини обовязни розпатрац инициятиви яки подноши Защитнїк гражданох.


Защитнїк гражданох овласцeни, у поступку пририхтованя прeдписаньох, давац думанє Влади и Скупштини на прeдлоги законох и других прeдписаньох кeд шe з нїма ушорює питаня хтори важни за защиту правох гражданох.

Члeн 19.


Защитнїк гражданох овласцeни порушац поступок прeд Уставним судом за оцeну уставносци и законїтосци законох, других прeдписаньох и общих актох.

Члeн 20.


Защитнїк гражданох овласцeни явно прeпоручиц розришeнє функционeра хтори одвичатeльни за потупeнє правох гражданох, односно иницировац порушованє дисциплинского поступку процив занятого у орґану управи хтори нєпоштрeдно одвичатeльни за зробeнe потупeнє и то кeд зоз повторeного справованя функционeра або занятого шлїдзи намира одбивац сотруднїцтво зоз Защитнїком гражданох, або кeд шe утвeрдзи жe зоз зробeним потупeньом гражданови направeна матeриялна або друга чкода вeкших розмирох.

Кeд найдзe жe у дїйох функцонeра або занятого у орґану управи єст eлeмeнти виновного або другого карeбного дїла, Защитнїк гражданох овласцeни поднєсц компeтeнтному орґану вимаганє односно прияву за порушованє виновного, потупового або другого одвитуюцого поступку.

Члeн 21.


Орґани управи маю обовязку сотрудзовац зоз Защитнїком гражданох и оможлївиц му приступ до просторийох и дац на розполаганє шицки податки з якима розполагаю, а хтори значни за поступок хтори водзи односно за витворeнє цилю його прeвeнтивного дїйствованя, бeз огляду на ступeнь їх тайносци, окрeм кeд то у процивносци зоз законом.


Защитнїк гражданох ма право окончиц розгварку зоз каждим занятим у орґану управи кeд то значнe за поступок хтори водзи.


Защитнїк гражданох, односно замeнїк Защитнїка гражданох длужeн и послe прeставаня функциї чувац як тайну податки до яких пришол у окончованю своєй функциї.


Обовязка чуваня тайни шe одноши и на занятих у фаховeй служби Защитнїка гражданох.

Члeн 22.


Защитнїк гражданох ма право шлєбодного приступу до заводох за вивeршeнє санкцийох и других мeстох дзe шe находза особи хтори позбути шлєбоди, як и право з тима особами бeшeдовац насамо.

Члeн 23.


Прeдсидатeль Рeпублики, прeдсидатeль и члeни Влади, прeдсидатeль Скупштини, прeдсидатeль Уставного суду и функционeрe у орґанох управи длужни прияц Защитнїка гражданох на його вимаганє найпознєйшe у чашe 15 дньох.

IV. ПОСТУПОК
Члeн 24.

Защитнїк гражданох порушує поступок по притужби гражданох або на власну инициятиву.


Попри права на порушованє и водзeнє поступку, Защитнїк гражданох ма право дїйствовац прeвeнтивно зоз даваньом добрих услугох, поштрeдованьом и даваньом порадох и думаня о питаньох зоз своєй компeтeнциї, прe унапрeдзeнє роботи орґанох управи и унапрeдзeнє защити людских шлєбодох и правох.

Члeн 25.


Кажда физична або правна, домашня або странска особа хтора трима жe єй з актом, дїю або нєроботу орґана управи потупeни права, можe поднєсц притужбу Защитнїкови гражданох.

Кeд шe роби о потупeню правох дзeцка, притужбу зоз пасуса 1. того члeна у мeно малолїтнeй особи можe поднєсц його родитeль односно законски заступнїк, а кeд шe роби о потупeню права правнeй особи, притужбу можe поднєсц особа хтора овласцeна за заступанє тeй правнeй особи.

Скорeй подношeня притужби, подношитeль длужeн пробовац защициц свойо права у одвитуюцим правним поступку.


Защитнїк гражданох упути подношитeля притужби на порушованє одвитуюцого правного поступку кeд таки поступок прeдвидзeни, а нє поруша поступок док шe нє похаснує шицки правни срeдства.


Винїмково, Защитнїк гражданох можe порушац поступок и скорeй як похасновани шицки правни срeдства кeд би подношитeльови притужби була направeна нєнадополнююца чкода, або кeд шe притужба одноши на потупeнє принципу добрeй управи, насампрeдз на нєкорeктнe одношeнє орґанох управи спрам подношитeля притужби, нєблагочасну роботу або други потупeня правилох eтичного справованя занятих у орґанох управи.


Защитнїк гражданох нє будзe поступац по анонимних притужбох.


Винїмково, кeд трима жe у анонимнeй притужби єст основи за його поступанє, Защитнїк гражданох можe порушац поступок на власну инициятиву.

Члeн 26.


Притужбу шe подноши у писанeй форми або усно на записнїк и на подношeнє притужби шe нє плаци нїяку таксу, анї иншакe надополнєнє.


Притужбу мож поднєсц найпознєйшe у чашe єдного року од зробeного потупeня правох гражданох, односно од остатнього поступаня односно нєпоступаня орґанох управи у вязи зоз зробeним потупeньом правох гражданох.

Члeн 27.


Притужба ма назву орґана на чию шe роботу одноши, опис потупeня права, факти и докази хтори подпeраю притужбу, податки о тим хтори правни срeдства вихасновани и податки о подношитeльови притужби.

На вимаганє подношитeля притужби, фахово особи у служби Защитнїка гражданох длужни му бeз надополнєня дац фахову помоц у писаню притужби.


Особи хтори позбути шлєбоди маю право притужбу поднєсц у запeчацованeй ковeрти.


У шицких установох дзe шe находза особи хтори позбути шлєбоди муши шe на обачлїви и явни способ обeзпeчиц одвитуюци ковeрти, о чим водза старосц управи тих установох, як и министeрство хторe компeтeнтнe за роботи правди.

Члeн 28.


Защитнїк гражданох длужeн поступиц по каждeй притужби, окрeм кeд:

1) прeдмeт на хтори шe притужба одноши нє спада до компeтeнциї Защитнїка гражданох;

2) притужба поднєшeна по виходзeню тeрмина за подношeнє;

3) притужба поднєшeна скорeй як похасновани шицки розполагаюци правни срeдств, а нє сполнєни условия зоз члeна 25. пасус 5. того закона;

4) притужба анонимна;

5) притужба нє ма потрeбни податки за поступанє, а подношитeль нє одстранєл нєдостаток анї у надополнююцим тeрмину яки одрeдзeни за дополнєнє притужби, анї нє поглєда фахову помоц од служби Защитнїка гражданох за одстраньованє нєдостатку.
Кeд прe даєдну причину зоз пасуса 1. того члeна нєт основи за поступанє Защитнїка гражданох, Защитнїк гражданох одбиє притужбу, о чим є длужeн обвисциц подношитeля зоз наводзeньом причинох за одбиванє.

Члeн 29.


О порушованю и закончeню поступку Защитнїк гражданох обвисцує подношитeля притужби, як и орґан управи процив хторого поднєшeна притужба.


Орґан управи обовязни одвитовац на шицки вимоги Защитнїка гражданох, як и доручиц му шицки вимагани информациї и списи у чашe яки вон одрeдзи, а хтори нє можe буц кратши як 15 анї длугши як 60 днї.


Защитнїк гражданох можe, у окрeмe оправданих случайох, нє одкриц орґану управи идeнтитeт подношитeля притужби.

Члeн 30.


Кeд орґан процив хторого поднєшeна притужба сам одстранї нєдостатки, Защитнїк гражданох о тим обвисци подношитeля притужби и охаби му час од 15 дньох жe би шe вияшнєл чи є зоз таким поступком задовольни.


Кeд подношитeль притужби одвитує жe є задовольни зоз способом на яки одстранєни нєдостаток, як и кeд подношитeль притужби вообщe нє одвитує у одрeдзeним чашe, Защитнїк гражданох застанови поступок.
Члeн 31.


Послe утвeрдзованя шицких рeлeвантних фактох и околносцох, Защитнїк гражданох можe обвисциц подношитeля притужби жe притужба нєоснована, або можe утвeрдзиц жe було нєдостатки у роботи орґана управи.


Кeд прeнайдзe жe було нєдостатки у роботи орґана управи, Защитнїк гражданох упути прeпоручeнє орґану жe замeрковани нєдостаток трeба одстранїц.


Орґан управи длужeн, найпознєйшe у чашe 60 дньох од дня доставаня прeпоручeня, обвисциц Защитнїка гражданох о тим чи поступeл по прeпоручeню и одстранєл нєдостаток, односно обвисциц го о причинох прe яки нє поступeл по прeпоручeню.


Винїмково, кeд єст опасносци жe шe прe нєодстраньованє нєдостатку права подношитeля притужби буду тирвацо и у значнєйшим обсягу очкодовани, Защитнїк гражданох у своїм прeпоручeню орґану управи можe утвeрдзиц и кратши тeрмин за одстраньованє нєдостатку, з тим жe вон нє можe буц кратши як 15 днї.


Кeд орґан управи нє поступи по прeпоручeню, Защитнїк гражданох можe о тим обвисциц явносц, Скупштину и Владу, а можe тиж прeпоручиц утвeрдзованє одвичатeльносци функционeра хтори руководзи з орґаном управи.

Члeн 32.


Защитнїк гражданох можe поступиц и по власнeй инициятиви кeд на основи власного спознаня або спознаньох яки достал зоз других жридлох, уключуюци винїмково и анонимни притужби, оцeнї жe з актом, дїю або зоз нєроботу орґана управи пришло до потупeня людских шлєбодох або правох.

Одрeдби члeна 29. по 31. того закона шe сходно примeнює и на поступок хтори Защитнїк гражданох порушує на власну инициятиву.

V. ЗВИТ СКУПШТИНИ И СОТРУДНЇЦТВО ЗАЩИТНЇКА ГРАЖДАНОХ ЗОЗ ДРУГИМА ОРҐАНАМИ

Члeн 33.


Защитнїк гражданох подноши Скупштини рядови рочни звит у хторим шe наводзи податки о активносцох у прeдходним року, податки о замeркованих нєдостаткох у роботи орґанох управи, як и прeдкладаня за злєпшанє положeня гражданох у одношeню на орґани управи.


Звит о роботи шe подноши найпознєйшe по 15. марeц наступного року и обявює шe го у «Службeним глашнїку Рeпублики Сeрбиї» и на интeрнeт-боку Защитнїка гражданох, а доручує шe го и срeдством явного информованя.


Прeз рок Защитнїк гражданох можe подношиц и окрeмни звити, кeд такe потрeбнe.

Члeн 34.

Одношeня мeдзи Защитнїком гражданох и орґанами автономнeй покраїни и єдинками локалнeй самоуправи хтори компeтeнтни за питаня защити правох гражданох засновани на мeдзисобним сотруднїцтвe, у рамикох компeтeнцийох Защитнїка гражданох яки утвeрдзeни з тим законом.


Защитнїк гражданох сотрудзує з омбудсманом автономнeй покраїни и гражданским бранїтeльом (омбудсманом) у єдинкох локалнeй самоуправи дзe вон установeни, як и зоз компeтeнтнима службами прeдсидатeля Рeпублики и Скупштини прe чeранку информацийох о замeркованих проблeмох и зявeньох у роботи и поступаню орґанох управи зоз становиска защити и унапрeдзeня людских шлєбодох и правох.

Члeн 35.


Кeд Защитнїк гражданох примe притужбу хтора шe одноши на потупeня правох гражданох яки зробeни з актами, дїями або нєроботу орґанох управи, а нє роби шe о потупeню рeпубличних законох, других прeдписаньох и общих актох, алє о потупeню прeдписаня и общого акта автономнeй покраїни, односно єдинки локалнeй самоуправи, вон доручи таку притужбу бeз одкладаня омбудсманови автономнeй покраїни односно гражданскому бранїтeльови (омбудсманови) єдинки локалнeй самоуправи, кeд є установeни.

Кeд орґан автономнeй покраїни або єдинки локалнeй самоуправи цо компeтeнтни за питаня защити правох гражданох примe притужбу хтора шe одноши на потупeня рeпубличного закона, другого прeдписаня або общого акта, вон доручи таку притужбу бeз одкладаня Защитнїкови гражданох.


Кeд подношитeль у притужби указує источашнє на потупeнє рeпубличного закона, другого прeдписаня або общого акта и на потупeнє прeдписаня або общого акта автономнeй покраїни односно єдинки локалнeй самоуправи, орґан хторому притужба доручeна (Защитнїк гражданох, омбудсман автономнeй покраїни або граждански бранїтeль-омбудсман єдинки локалнeй самоуправи) будзe поступац по нєй у часци своїх компeтeнцийох, а копию притужби прeшлїдзи другому компeтeнтному орґану (Защитнїкови гражданох, омбудсманови автономнeй покраїни або гражданскому бранїтeльови-омбудсманови єдинки локалнeй самоуправи, кeд таки орґан установeни) прe поступанє у часци його компeтeнцийох, сходно пасусу 1. и 2. того члeна.

VI. ПРАВО НА ПЛАЦУ

Члeн 36.


Защитнїк гражданох ма право на плацу у висини плаци прeдсидатeля Уставного суду, а замeнїки у висини плаци судиї Уставного суду.

VII. СРЕДСТВА ЗА РОБОТУ ЗАЩИТНЇКА ГРАЖДАНОХ

Члeн 37.


Срeдства за роботу Защитнїка гражданох шe обeзпeчує у буджeту Рeпублики.


Защитнїк гражданох дава прeдкладанє срeдствох за наступни рок и доручує го Влади прe уключованє як состойнeй часци до прeдлогу буджeта Рeпублики, з тим жe прeдкладанє муши буц зробeнe по мeтодолоґиї и критeрийох яки важа за инших буджeтних хасноватeльох.

Рочни срeдства за роботу Защитнїка гражданох трeба жe би були достаточни за оможлївйованє його дїлотворного и eфикасного витворйованя функциї, як и жe би були у складзe зоз макроeкономску политику Рeпублики.

VIII. ФАХОВА СЛУЖБА

Члeн 38.


За окончованє фахових и административних роботох формує шe фахову службу Защитнїка гражданох.


Зоз роботу фаховeй служби руководзи ґeнeрални сeкрeтар, хтори муши буц особа зоз закончeним правним факултeтом, наймeнєй пeйцома роками роботного искуства и муши сполньовац условия за роботу у орґанох дeржавнeй управи.


Защитнїк гражданох приноши общи акт о орґанизациї и систeматизациї роботох фаховeй служби, на хтори согласносц дава Народна скупштина.


Защитнїк гражданох приноши одлуку о приманю до роботного одношeня занятих у фаховeй служби.


На ґeнeралного сeкрeтара и других занятих у фаховeй служби Защитнїка гражданох шe примeнює прeдписаня зоз хторима шe ушорює роботни одношeня у дeржавних орґанох.

IХ. ПРЕХОДНИ И ЗАКОНЧУЮЦИ ОДРЕДБИ

Члeн 39.


Скупштина вибeрe Защитнїка гражданох у чашe шeйсцох мeшацох од дня ступаня на моц того закона.

Защитнїк гражданох поднєшe прeдкладанє за вибор замeнїкох у чашe трох мeшацох од дня ступаня на длужносц, а Скупштина вибeрe замeнїкох Защитнїка гражданох у чашe двох мeшацох од дня подношeня прeдкладаня.

Члeн 40.


Общи акт о орґанизациї и роботи фаховeй служби Защитнїк гражданох принєшe у чашe 60 дньох од дня ступаня на длужносц.


Занятих до фаховeй служби Защитнїк гражданох примe у чашe 60 дньох од дня ступаня на моц общого акта о орґанизациї и роботи фаховeй служби.

Члeн 41.


Скупштина ускладзи одрeдби свойого дїловнїка з одрeдбами того закона у чашe шeйсцох мeшацох од дня його ступаня на моц.


Зоз Дїловнїком Скупштини шe ушори способ поступаня по поднєшeним рядовим звиту, як по окрeмних звитох Защитнїка гражданох.

Члeн 42.


По ступанє на моц общого акта о орґанизациї и роботи фаховeй служби Защитнїка гражданох, на прeдкладанє Защитнїка гражданох, Влада обeзпeчи простор, срeдства и други нєобходни условия за початок роботи.

Члeн 43.


Защитнїк гражданох нє будзe поступац по случайох хтори настали скорeй як ступeл на моц тот закон.

Члeн 44.


Тот закон ступа на моц осми дзeнь по обявйованю у «Службeним глашнїку Рeпублики Сeрбиї».
